ARRIGORRIAGAKO HARTZA

Jakin badakigu egun badabilela Camile izeneko hartza Euskal Herriko Pirineoetan. Belagua, Larra eta Belarbaceko parajeak dira bere lurraldeak. Pentsatu leike 150 urte lehenago Euskal Pirineoetan hartz ugari egongo zirela, baina gatzago egiten jaku pentsatzea Arrigorriagako inguruetan hartzak egotea. Harrigarria emoten dauen arren, Iñaki Egaña historialariak halaxe dino bere “Mil noticias insólitas del País de los Vascos” liburuan: “BIZKAIAN AGERTU ZEN AZKENENGO HARTZA ARRIGORRIAGAN HIL ZUTEN 1871”. Harrigarria benetan. Arrigorriagan hartzak.

Hartzak ez baina XX. mendearen lehen herenean behinik-behin, Udalak pezeta biko diru-saria emoten eutson “animalia kaltegarriak” hiltzeagatik. Ez dakigu zeintzuk izango ziren animalia kaltegarri honeek baina seguru dakigu gauza bakarra hartza ez zala izango, azkenengoa 1871ean hil ebelako.

